
Løgtingsmál nr: XX/2009: Uppskot til løgtingslóg um broyting í løgtingslóg um bygging av økisdepli í Vági til sinnisveik.
Uppskot

til 

løgtingslóg um broyting í løgtingslóg um bygging av økisdepli í Vági til sinnisveik

§ 1
Í løgtingslóg nr. 24 frá 14. mai 2008 um  bygging av økisdepli í Vági til sinnisveik, verður í § 1 “24,8 mió. kr.” broytt til: “32,6 mió. kr.”.

§ 2
Hendan løgtingslóg kemur í gildi dagin eftir, at hon er kunngjørd.

1. Almennar viðmerkingar
Landsstýrismaðurin í almanna- og heilsumálum fekk við løgtingslóg nr. 24 frá 14. mai 2008 heimild til at fara undir at byggja ein økisdepil til sinnisveik í Vági, og ætlanin var, at byggiarbeiðið skuldi fara í gongd miðskeiðis í 2008. Mett varð, at kostnaðurin fyri økisdepilin fór at verða 24,8 mió, og landsstýrismaðurin fekk heimild í lógini til at brúka 24,8 mió. kr. Landsverk, sum er byggiharri á verkætlanini, hevur boðið arbeiðið út, og nú tilboðini fyriliggja, vísir tað seg, at Økisdepilin sambært lægsta tilboðnum verður 7,8 mió. dýrari enn upprunaliga mett.

Um verkætlanin skal gerast veruleiki í verandi líki, verður neyðugt at hækka upphæddina í verklagslógini samsvarandi veruliga kostnaðinum. Hetta merkir, at lógin skal broytast soleiðis, at upphæddin, áljóðandi 24,8 mió. kr., verður hækkað til 32,6 mió. kr.

2. Fíggjarligar og umsitingarligar avleiðingar

Fíggjarliga avleiðingin av uppskotinum er 7,8 mió. kr. fyri landið. Hetta merkir, at samlaðu fíggjarligu avleiðingarnar av uppruna lógini og broytingaruppskotinum verður 32,6 mió. kr. Viðmerkjast skal, at landið eisini fer at bera rakstrarútreiðslurnar, sum eru mettar at verða 6 mió. kr. árliga fyri bústaðar - og virkistilboð.

Á fíggjarlógini fyri 2009 eru settar av tilsamans 26,3 mió. kr. til bygging av Økisdeplinum í Suðuroy, sambýlinum í Tórshavn fyri sinnisveik, Heimið fyri autistar í Klaksvík og fjøðlbrekaði børn. Upprunaliga vórðu 13,4 mió. kr  settar av til byggingina av Økisdeplinum í 2009, og sambært upplýsingum, sum Almannamálaráðið hevur fingið frá Landsverki, verður ikki neyðugt við hægri játtan í 2009 og 2010.Meirútreiðslan, sum lógarbroytingin fer at hava við sær, skal tískil takast við í fíggjarlógina fyri 2011.
Umsitingarligar avleiðingar

Uppskotið hevur ongar umsitingarligar avleiðingar. 

Umhvørvisligar avleiðingar

Uppskotið hevur ongar umhvørvisligar avleiðingar.

Avleiðingar í mun til altjóða avtalur og reglur

Uppskotið hevur ongar avleiðingar í mun til altjóða avtalur og reglur.

Sosialar avleiðingar

Bøtt verður um umstøðurnar hjá sinnisveikum í Suðuroynni.

	
	Fyri
landið/lands-
myndugleikar
	Fyri kommunalar myndugleikar
	Fyri 
pláss/øki í landinum
	Fyri
ávísar sam-
felagsbólkar/
felagsskapir
	Fyri
vinnuna

	Fíggjarligar/
búskaparligar avleiðingar
	Ja
	Ja
	Ja
	Nei
	Ja

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar
avleiðingar
	
	
	
	Ja
	


Ummæli

Uppskotið hevur ikki verið til ummælis.

3. Serligar viðmerkingar

Til § 1:

Útreiðslumarkið verður hækkað úr 24,8 mió.kr til 32,6 mió.kr. 

Til § 2:

Gildiskomuregla.

Almannamálaráðið,  30. januar 2009

Rósa Samuelsen

landsstýrismaður

/  Eyðun Mohr Hansen 

